
				এই পাতাটির মুদ্রণ সংশোধন করা প্রয়োজন। 
8፭ኒ” ്.ണ്ണ്
যেখানে আছেন বন্দী শ্রীরাম-লক্ষণে । কহিল দেবীর কথা দুজনার কাণে । উপায় কহিয়া দেবী দিলেন মন্ত্রপা । যখন করিবে মহী দেব-আরাধনা ৷ যখন লইয়া যাবে তোমা দোহাকারে। সেইক্ষণে আমি গিয়া প্রবেশিব ঘরে । মক্ষিরাপ হইয়া থাকিব অলক্ষিতে। আসিবেন মহীরাজা দেবীরে পূজিতে। প্রণাম করিতে কবে সমৰ্পিয়া পুজা । । প্ৰণাম না জানি মোরা রাজপুত্র রাজা। কিরূপে প্রণাম করে, কিছুই না জানি । প্রণাম করিয়া রাজা দেখাও আপনি ৷ প্রণাম করিবে রাজা দেবী-বিদ্যমান। মুণ্ড কাটি তখনি করিব দুইখান । তোমাদের বাক্যে যদি না করে প্রণাম । সবংশে বধিব বেটা করিয়া সংগ্রাম । বুকে হাটু দিয়া মুণ্ড ফেলিব ছিড়িয়া। যাইব মহীর রক্তে দেবীরে পূজিয়া। মারুতির বচনে হরিষ দুই ভাই । তোমা হৈতে সঙ্কটেতে পরিত্রাণ পাই।
এই যুক্তি করিয়া রহিল তিনজন । দেবীরে পুজিতে রাজা করিল গমন । আদেশিয়া আনাইল শ্রীরাম-লক্ষণে । দু-জনারে রাখে এনে দেবীর দক্ষিণে । হেনকালে হনুমান প্রবেশিল ঘরে। অলক্ষিতে রহিলেন দেবীর প্রাস্তরে (১) ॥ পূজা করিবারে রাজা বসিল আসনে। প্রতিমার আড়ে থাকি হনু দেখে শুনে ॥


	

[लकांकां७
নিকট হইল কাল সে মহীরাবণে । কৃত্তিবাস বিরচিল গীত রামায়ণে।
_
মহীরাবণের জন্ম-কথা।
করজোড়ে ব্রহ্মারে কহেন স্বরপতি । রাম-লক্ষণের কিসে হইবে নিস্কৃতি ৷ মহীরাবণ হরিয়া এনেছে দুই ভাই । কেমনে উদ্ধার হবে, ভাবি মনে তাই ॥
এতেক শুনিয়া ব্রহ্মা ইন্দ্রের বচন । হাসিয়া বলেন, শুন সৰ্ব্ব দেবগণ । শক্ৰধনু (২) নামে ছিল গন্ধৰ্ব্ব-সন্তান । বিষ্ণুর সম্মুখে নিত্য করে নৃ্যতগান ৷ নিত্য নিত্য নৃত্য করে বিষ্ণুর সদনে । তাহাতে বড়ই তুষ্ট দেব নারায়ণে ॥ বিষ্ণু সন্তাষিতে গেল অষ্টাবক্র ঋষি । বঁকা মুৰ্ত্তি দেখিয়া গন্ধৰ্ব্বে হৈল হাসি ॥ মুনি-রূপ দেখিয়া গন্ধৰ্ব্ব করে ব্যঙ্গ । মুনিরে দেখিতে তার হৈল তাল-ভঙ্গ ॥ মুনি কহে, মোরে দেখি কর উপহাস । সুন্দর শরীর তব হইবে বিনাশ ॥ পাপী হয়ে জন্ম গিয়া রাক্ষসের কুলে। ধরিয়া বিকট মূৰ্ত্তি থাকহ পাতালে। শুনিয়া মুনির শাপ চিস্তে বিষ্ঠাধর। কি দোষে দারুণ শাপ দিলে মুনিবর। অজ্ঞান পাতকী আমি তোমা নাছি চিনি ।
ত্রিভুবনে পূজিত আপনি মহামুনি ॥
o mo- mūm =

নাম দেখা যায় ।

